
Bárður Larsen
Tíðargrein síða 24-25

Skriv­
stova móti 
fólkinum

Hans Pauli strøm

Spar­
ingar og 
diabetis­
viðgerð

Sambært grein frá Fólkaheilsuráðn­
um her í blaðnum fríggjadagin, so 
er støðan ikki heilt so ring viðvíkj­
andi royking og aðrari misnýtslu 
hjá ungum, sum vit annars hava 
víst á í sambandi við kanning, sum 
Firouz Gaini, granskari og lektari, 
hevur gjørt saman við íslendskum 
starvsfelaga, har teir samanbóru 
viðurskifitni í Føroyum og í Íslandi.

Vit skulu ikki á hesum stað taka 
dagar í millum kanningarnar. Men 
vit kunnu bara staðfesta, at føroysk­
ur ungdómur eisini í hesi kanning­
ini, sum Fólkaheilsuráðið vísir á, er 
millum fremstu roykjarar – í øllum 
Evropa.

Tað er einki at erpa sær av, og tað 

er heldur ikki serliga politiskt korr­
ekt. Kortini kunnu vit fegnast um, at 
føroysku ungdómur sambært kann­
ingini, eru millum tey, sum roykja 
minst hassj. Bara um fimm prosent av 
okkara 15 ára gomlu hava nakrantíð 
roynt hassj í mun til næstan 20 
prosent í Danmark.

Tá tað kemur til onnur rúsevni 
enn hassj liggja vit á trimum pro­
sentum í mun til meðaltalið fyri øll 
hesi londini í Evropa er seks prosent.

Tá tað kemur til rúsdrekka mill­
um ung, eru okkara ungu eisini væl 
undir miðal, hóast gott 40 prosent 
av teimum hava drukkið seinastu 
30 dagarnar, meðan miðaltalið fyri 
øll londini er næstan 60 prosent, og 

meðan talið í Danmark er uppi á 75 
prosentum.

Men tað er tá tað kemur til royk­
ing, at vit ordiliga mugu skammast, 
um vit hyggja at tølunum hjá Fólk­
aheilsuráðnum: Yvir 30 prosent av 
okkara 15 ára gomlu roykja eina ferð 
um mánaðin ella oftari. Tað er bara 
í Finnlandi av Norðurlondunum, at 
fleiri roykja, meðan miðaltalið fyri 
tey 34 evropisku londini liggur á um­
leið 27 prosent.

Sambært greinini hjá Fólkaheils­
uráðnum, so roykja 18,7 prosent av 
øllum teimum 15 ára gomlu føroysku 
ungdómunum dagliga. Tað er eitt 
syrgiligt met at eiga, og tá so er, so 
verður drunnurin ofta sendur víðari 

– serliga til skúlan.
Men einki kann vera meira órætt­

víst enn tað. Skúlin ger nógv fyri at 
greiða børnum frá, hvussu skaðlig 
– og tápulig – royking er. Men hvat 

nyttar tað, hvat skúlin sigur, um 
baklandið heima við hús ignorerar 
hendan trupulleikan?

At foreldur góðtaka, at teirra 15 
ára gamla barn roykir dagliga, tað 
kann ikki metast sum annað enn 
vanrøkt. Gamaní eru tað ikki øll for­
eldur, sum hava tamarhald á sínum 
børnum. Men tað kann ikki passa, at 
fimta hvør familja ikki klárar at tosa 
fornuft við síni børn.

Í 2013 eigur barnaroyking at verða 
0 prosent!

Tá vikuskifti er hamskiftist 
Kringvarpið – alt eftir hvør 
er á vakt. Tað merkist á øllum 
brøgdum, at um vikuskiftið 
verða evnini, sum viðgjørd 
verða í tíðindasendingunum 
hjá almenna mentanarber­
anum, ikki løgd á redakti­
ónsborðið til eina gjølliga 
journalistiska public service 
viðgerð.

Tað hevur givið at bíta nú 
nakrar leygardagar, tá ein áv­
ísur miðfloksmaður saman 
við einum útvarpsanni hevur 

reklamerað fyri hassji í public 
service tíðindasendingunum 
– og um eina ráðstevnu um 
hassj, sum skal haldast á føð­
ingardegi Hitlers, 20. apríl, 
uttan fyri løgtingið.

Enn er tíðindavinkulin 
hjá Kringvarpinum eitt 
sindur »skeivur« – um hetta 
er eitt pro-hassj-tiltak hjá 
Miðflokkinum, ella bara eitt 
hippitiltak hjá nøkrum ein­
staklingum, sum sambært 
Kringvarpinum eru fleiri í 
tali, enn allir veljararnir hjá 

Miðflokkinum tilsamans.
– Vónandi eru tað ikki 

sponsorarnir og plátuvend­
ararnir, sum hava tikið yv­
irhond. Men eitt sindur ør­
kymlandi er tað fyri lurtaran 
og lógartvungna kringvarps­
skattgjaldaran, hvørjar tær 
djúparu fjølmiðlaetisku hug­
sjónirnar hjá Kringvarpi Før­
oya eru fyri hesi hassjherferð 
– við Bob Marley rútmum og 
øllum – vikuskifti eftir viku­
skifti...

Kringvarpið fyri fríum hassji?

Innslagið við pípuroykjandi 
psykologinum í Degi og 
Viku fríggjakvøldið, sum vil 
sleppa at drekka øl meðan 
hann siglir, var ikki serliga 
politiskt korrekt.

Johan Dahl, landsstýris­
maður, sum varðar av trygd­
ini á sjónum, hevur lagt fyri 
tingið uppskot um, at pro­
millumarkið í ferðsluni á 
sjónum skal vera tað sama 
sum í ferðsluni á landi, 0,2 
promillu.

Men tað fall ikki í góða 
jørð hjá frítíðarsiglarunum, 
sum vístu sína ónøgd í Degi 
og Viku fríggjakvøldið.

Heldur enn at viðgera 
yvirskipaða málið hjá lands­

stýrismanninum um 0-hug­
sjón á sjónum eisini, so sló 
sjónvarpið hetta upp í glens 
við at tráðspyrja landsstýr­
ismannin um, hví markið 
skuldi verða 0,2 og ikki 0,5 
promillu.

At tilkomnir menn stíga 
fram á skíggjan og í álvara 

mæla til, at 
menn sleppa 
at drekka øl 
meðan teir 
sigla, er und­
runarvert í 
sjálvum sær. 
Hvør skal 
telja, hvussu 
nógvar øl 
fara niður­

um? Og hvat við teimum 
sum sjólátast av rúsdrekka­
sigling?

Ikki sørt at tað minnir um 
stríðið ímóti at nýta trygdar­
belti í bilum og um stríðið hjá 
summum ímóti rúsdrekka­
koyring.

Kendi Aston Martin bilurin 
frá James Bond filminum 
»Goldfinger« verður nú 
seldur fyri 26 milliónir 
krónur. 

Aston Martin bilurin er 
til sølu við allari serútgerð­
ini. Tað merkir, at eitt nú ein 
fjald maskinbyrsa fylgir við 
bilinum.

Tað er sveisiski milli­
óningurin, Thomas Strau­
mann, sum hevur sett bilin 
til sølu í Bretlandi.

Straumann keypti bilin í 
2006 og brúkti síðani trý ár 
at seta bilin í stand. Bilurin 
gjørdist kendur í filmunum 
»Goldfinger« og »Thunder­

ball«, tá ið Sean Connery 
nýtti hann í sínum leikluti 
sum James Bond. 

Eftir at Straumann 
keypti bilin fyri 2.7 milliónir 
dollarar (umleið 15 milliónir 
krónur), á einari amerikan­
skari uppboðssølu, hevur 
hann arbeitt umleið 3000 
tímar upp á bilin, sum nú 
er sum nýggjur. 

Straumann hevur hildið 
fast við eyðkendu serút­
gerðina, sum Bond nýtti í 
filmunum, men hann hevur 
tikið burtur katapultsetrið, 
sum Bond nýtti til at koyra 
óynskt ferðafólk úr bilinum 
við.

James Bond bilur 
til sølu fyri 26 mió

Fimta hvør 15 ára gamal 
ungdómur roykir dagliga

Psykologur má drekka sodavatn

Daniel Craig sæst her í nýggjasta James Bond filminum, »Skyfall«. Hann 
koyrir eisini við einum sama slag Aston Martin. Men tað kann ikki vera 
tann sami, tí hann verður bumbaður í spønir í filminum

null prosent barnaroyking


